1. Quyidagi misralar qaysi asardan olingan? Elig bir kun o‘ldurdi yangluz o‘zun  Kemishti kitob, o‘tru baqti ko‘zin.   
A) «Qutadg‘u bilig»  B) «Devonu lug‘ot at-turk» 
C) «Hibat ul-haqoyiq» D) «Nazm ul-javohir» 
 2. Quyidagi hadisda nuqtalar o‘rniga mos so‘zni qo‘ying. «... agar siz yaxshi narsalarni ko‘rib xursand bo‘lsangiz va, aksincha, yomon narsani ko‘rib ranjisangiz, haqiqiy ... ekansiz».  
A) er kishi B) mard kishi  C) olim D) mo‘min  
 3. Quyidagilardan qaysi ijodkor inson ma’naviyatini boyitishga har qanday adabiyot emas, balki yuksak badiiyat talablariga javob bera oladigan asarlargina xizmat qila olishini alohida ta’kidlaydi? 
 A) Lutfiy B) Yusuf Xos Hojib   C) A. Yugnakiy  D) A. Navoiy  
 4. «Qut belgusi − bilig» (Har qanday fazilatning boshlanishi bilimdir) degan maqolning turkiy xalqlar og‘zaki ijodida juda qadim davrlardan boshlab faol iste’molda bo‘lganini kimning asaridan bilib olishimiz mumkin?  
A) Mahmud Koshg‘ariy  B) Y.X. Hojib   C) A. Yugnakiy  D) M. Zamaxshariy  
5. «Go‘ro‘g‘lining tug‘ilishi» dostonida Shohdorxonning tushiga kirgan «ko‘kargan chinor»ning ta’biri nima edi?  
A) madrasaning ilmli mullavachchalari  B) baxtli va ko‘p xalq   
C) Haqning kalimasi    D) masjidda namoz o‘qiyotgan fuqarolar  
 6. «Go‘ro‘g‘lining tug‘ilishi» dostonida kim haqida: «Birovlar Gajdumbekning quli der edi, birovlar o‘g‘li der edi», – fikrlari bildiriladi?  
A) Gajdumbek  B) Ravshanbek  C) Rustambek  D) Shohdorxon
7. Mahmud Koshg‘ariy qaysi shaharda dunyoga kelgan?  
A) Koshg‘ar B) Bolasog‘un   C) Sayram D) Taroz 
 8. Mahmud qayerdagi maktab va madrasalarda ilmini oshirgan?   
A) Buxoro, Marv, Nishopur, Hirot, Bag‘dod  B) Samarqand, Buxoro, Marv, Hirot  C) Buxoro, Marv, Nishopur, Bag‘dod, Samarqand   D) Xiva, Buxoro, Marv, Nishopur, Samarqand 
 9. M. Koshg‘ariy «Devonu lug‘ot at-turk» asarida qaysi xalqlar haqida: «...shaharlari, qishloq va yaylovlarini, ko‘p yillar kezib chiqdim, lug‘otlarini to‘pladim», – deydi?  
A) o‘g‘uzlar, qipchoqlar, boshqirdlar, turkmanlar, chigillar, qozoqlar   
B) turklar, turkmanlar, o‘g‘uzlar, uyg‘urlar, qozoqlar, qirg‘izlar  
C) turklar, turkmanlar, o‘g‘uzlar, chigillar, yag‘molar, qirg‘izlar   
D) qipchoqlar, qarluqlar, qirg‘izlar, turklar, turkmanlar, o‘g‘uzlar  
 10. «Devonu lug‘ot at-turk»dan olingan quyidagi misralarning mazmunini toping. Aqtirur ko‘zum yo‘laq,  Tushlanur o‘rdak, yug‘aq.  
A) Ko‘zim yoshlari dengizday oqadi,        Hatto unda o‘rdak, turna kabi qushlar yig‘iladi, sho‘ng‘ishadi.   
B) Ko‘zim yoshlari buloqday oqadi,        Sho‘rligidan hatto unga o‘rdak, g‘oz kabi qushlar sho‘ng‘imaydilar.   
C) Ko‘zim yo‘lingga zor, buloqqa yetolmagan,        Tusholmagan o‘rdak, oqqushday.  D) Ko‘zim yoshlari buloqday oqadi,        Hatto unda o‘rdak, oqqush kabi qushlar yig‘iladi, sho‘ng‘ishadi.  
11. Alp Er To‘nga haqidagi marsiyada keltirilgan, biroz eskirgan «ajun» so‘zi qanday ma’nolarda qo‘llangan?  
A) yomon, yaramas, manfur  B) aqlsiz, ovsar, dumbul  
C) vaqt, zamon taqdir  D) olam, dunyo  
 12. Quyidagilar ichidan noto‘g‘ri ma’lumotni toping.  
A) Mumtoz adabiyotimizdagi marsiyalarning asosiy qismi aruz vaznida bitilgan.   
B) Alp Er To‘nga marsiyasi barmoq vaznida bitilgan.  
C) Alp Er To‘nga marsiyasining har bir misrasi yetti bo‘g‘indan tuzilgan. 
D) Alp Er To‘nga marsiyasining har bir bandi yetti misradan iborat.  
 13. «Qutadg‘u bilig» dostonida Yusuf Xos Hojib o‘zi tug‘ilgan joyni nima deb ko‘rsatgan?  
A) Yettisuv B) Bolosog‘un  C) Quz O‘rdu  D) Toqmoq 
 14. Yusuf Xos Hojib qachon: «...(qora) quzg‘un tusiteg boshim (sochlarim) qug‘u (oqqush) bo‘ldi», – deb yozadi?  
A) «Qutadg‘u bilig» dostonini yoza boshlaganida  
B) «Qutadg‘u bilig» dostonini yozib tugallaganida  
C) Qashqardan Bolosog‘unga ko‘chganida  
D) Qashqardan Yorkentga ko‘chganida 
15. Yusuf Xos Hojibning «Qutadg‘u bilig» asari uchun mukofotlangani haqidagi ma’lumotlar asarning qaysi qismida keltiriladi?   
A) nasriy muqaddimasida  B) she’riy muqaddimasida 
 C) nasriy xotimasida D) she’riy xotimasida 
 16. «Qutadg‘u bilig» asaridan olingan quyidagi parcha kim tomonidan kimga qarata aytilgan? 
To‘p (koptok) (bir barqaror) o‘rinsiz dumalab yurgani kabi, 
Men ham uning kabi (o‘rinsiz) kezaman. 
Iltifot bilan boqqaningda ko‘zimni yumganim (sababi), 
Senga o‘zimning qandayligimni ko‘rsatmoqchi edim. 
Bu kunlarda men ham bir ko‘r kishi kabiman, 
Kim menga ilashib qolsa, unga qattiq yopishib olaman.  A) elig tomonidan O‘gdulmishga qarata  
B) Oyto‘ldi tomonidan eligga qarata  
C) elig tomonidan Oyto‘ldiga qarata  
D) Oyto‘ldi tomonidan O‘gdulmishga qarata 
 17. «Qutadg‘u bilig» asarida eligga qaysi qahramon: «Mening barcha qilmishlarim jafo, menga ishonma... Oqar suv, ravon til, baxt-davlat bir yerda turmaydi», – deydi?  A) O‘gdulmish B) Kuntug‘di   C) Oyto‘ldi  D) O‘zg‘urmish 
Rabg‘uziyning asl ismini toping.  A) Rabg‘uziy B) Burhoniddin  C) Nosiruddin  D) Shamsiddin 
 18. Rabg‘uziy qayerda tug‘ilgan?  
A) Xorazmning Raboti O‘g‘uz degan joyida   
B) Turkmanistonning Raboti O‘g‘uz degan joyida  
C) Farg‘onaning Raboti O‘g‘uz degan joyida  
D) Samarqandning Raboti O‘g‘uz degan joyida 
 19. «Qisasi Rabg‘uziy» qachon yozilgan?   
A) hijriy 710, milodiy 1309–1310-yillarda   
B) hijriy 610, milodiy 1209–1210-yillarda  
C) hijriy 710, milodiy 1319–1320-yillarda  
D) hijriy 610, milodiy 1219–1220-yillarda 
 20. «Qisasi Rabg‘uziy» asarida adibning otasi haqida qanday ma’lumot bor?   
A) Otasi Burhoniddinning O‘g‘uz Rabotining qozisi bo‘lganligi aytib o‘tiladi.  
 B) Otasi Nosiruddinning O‘g‘uz Rabotining hokimi bo‘lganligi aytib o‘tiladi.  
C) Otasi Nosiruddinning O‘g‘uz Rabotining qozisi bo‘lganligi aytib o‘tiladi. 
 D) Otasi Burhoniddinning O‘g‘uz Rabotining hokimi bo‘lganligi aytib o‘tiladi. 
 21. «Qisasi Rabg‘uziy» asarining qaysi qismida adibning otasi haqida ma’lumot keltiriladi?  
A) she’riy madhiyada B) hikoyat ichida  C) xotimada D) muqaddimada  
 22. «Qisasi Rabg‘uziy»dagi «Uzum hikoyati»da: «Uzumg‘a uch marta suv quymoqni manga bersangiz topib beray», – deb kim aytadi?  
A) tulki B) shayton   C) sher D) to‘ng‘iz
23. «Qisasi Rabg‘uziy»dan olingan quyidagi parchada qaysi payg‘ambar Allohdan duo qilib o‘ziga bir hunar so‘raydi?       «Iziyo (egam-ey), manga bir hirfa (hunar) o‘rgatgil. Aning birla qazg‘achiligi (nasibamni) yeyayin. Xalq mani so‘zlamasunlar».  
A) Yusuf payg‘ambar B) Dovud payg‘ambar   
C) Nuh payg‘ambar D) Sulaymon payg‘ambar 
 24. «Qisasi Rabg‘uziy»da insonlarning mast holda yurishi, umuman, spirtli ichimliklar ichishini qoralovchi aqida tasdig‘i uchun qaysi hikoyat keltirilgan?  
A) «Luqmon va uning xojasi» hikoyati  B) «Uzum hikoyati»   
C) «Yilon va qarlug‘och» hikoyati  D) «Sulaymonning qarinchg‘a bilan so‘zlashgani» hikoyati 
 25. Quyidagi ma’lumotlar «Qisasi Rabg‘uziy»da nomi zikr qilingan qaysi payg‘ambar haqida?      «Dovud payg‘ambarning o‘n ikkinchi, kenja o‘g‘li. U ham boshqa akalariday «olim, faqih, oqil» yigit edi. Dovud podshohligi unga meros qoldi. Ammo otasiga o‘xshab o‘z hunarini ham qo‘ymas edi. U temirchilik hunarini oliy darajaga yetkazdi. Bu hunarning keng tarqalishiga sabab bo‘ldi».  
A) Yusuf payg‘ambar B) Ya’qub payg‘ambar   
C) Nuh payg‘ambar  D) Sulaymon payg‘ambar  

